
					Prawfddarllenwyd y dudalen hon

Odlau plethedig, puredig, prydodd,

Dwys aberthwr, ei hoff waith dosbarthodd,

Y gwiwfad dalentau gafodd—bob rhyw,

Mae yn iach heddyw—mi wn na chuddiodd.







MARWNAD D. O'CONNELL, A.S.



GALAR sy'n mysg trigolion—llawenaf,

Holl ynys Iwerddon,

Daniel, prif lyw eu dynion,

Gollasant, synant wrth son.



Daniel oedd berchen doniau—a chedyrn

Wych odiaeth gynheddfau,

Rhyddhawr cwlwm gorthrwm gau,

A thòrwr llyffetheiriau.



Gwir ethawl fyg areithydd

Digyfref, oedd ef i'w ddydd;

Ef oedd ben yn y Senedd,

O lawn faint hyd làn ei fedd;

Er gwiwrwydd fawr ragoriaeth,

Y mirain ŵr, ow! marw.wnaeth!



	



Yn Ffrainc draw'n ddigon tawel—trwy angau,

Y trengodd O'Connel;

G'nawd yn rhwydd i bob Gwyddel,

Am dano gwyno heb gel.



Dygwyd mewn modd diogel—i'r Werddon,

Gorff harddwych O'Connel;

A'i galon, ffyddlon wr ffel,

Sy'n Rhufain, o swn rhyfel.

		 Golygwyd y dudalen hon ddiwethaf ar 23 Mawrth 2022, am 01:59.
	Mae'r testun ar gael o dan Creative Commons Attribution-ShareAlike License; 
gall telerau ychwanegol fod yn berthnasol.
Gweler y Telerau Gwasanaeth am fanylion.

